ALDAKETA GARAIA, BURUJABETZA GARAIA.
Euskal Herriak apirilaren 12an Aberri Eguna ospatuko du. 1931. urtetik aurrera, Euskal Herriaren eta euskal herritar guztion eguna dugu. Urte asko igaro badira ere, 1931. urtetik gaur egunera arte, gure herriaren egoera ez dago inola ere normalizatuta oraindik. 
Estaturik gabeko nazioa gara, bere buruaren jabe ez den herria. Honela, Aberri Egunean milaka eta milaka euskal herritar kalera aterako gara, aldarrikapen eguna dugulako. Euskal Herriaren eskubideen eta burujabetzaren aldeko esparruan bultzada herritarra eta soziala ezinbestekoa baita.

Euskal herritarrei, eta bereziki Lezoko herritarrei, bai Euskal Herria eraikitzen, baita pairatzen dugun gatazka politikoa era demokratikoan gainditzeko ere, dinamiketan inplika daitezen deia egin nahi diegu. 
Lezoko herritarrei Irun eta Hendaia artean ospatuko dugun Aberri Egunean parte har dezaten gonbitea egin nahi diegu.
Lezoko herritarrei Aberri Egunean, etxeko balkoi eta leihoetan ikurrina jartzeko gonbitea luzatu nahi diegu.

